
 
 
                                                                                                                                                                             

Kunnskapsreise til Patmos 

Ein tur til kvile som gir ny kraft.      8. - 15. september 2026 

Patmos er det reisemålet vi har vore fleste gonger. Mange hundre har vore med oss dit. 
Dei fleste har sagt, når dei tok farvel med øya: «Her skulle vi ha vore lenger!» Etter ønske 
frå gruppa 2025, inviterer vi til ein tur der vi er flest dagar på Patmos denne gongen.  

Ein tematur.  
Som de vil sjå, er dette ein tur med tema som kan 
springe ut av den atmosfæren som møter oss når vi stig i 
land på Patmos. Håpet er i fokus. Og er det noko vi treng 
i vår tid, er det å reflektere over håpet.  
 
Kvile og ny styrke. 
Patmos er den mest rolege og fredelege av alle dei 
greske øyane. Masseturismen har enno ikkje nådd øya. Rett nok kjem det tusentals 
cruiseturistar dit kvart år, men dei er der så kort tid at dei set ikkje sitt preg på øya. 
Patmos er ein god stad for ein kombinasjon av utforsking og avslapping – ein stad å finne 
kvile og få nye krefter. Programmet vil gi rom for det.  
 
Kombinasjonstur. 
Ein av grunnane til at det ikkje er så mange turistar på Patmos, kan vere at det er 
utfordrande å kome seg dit. Vi reiser med fly til Samos, og vidare dagen etter til Patmos. 
No kan det sjå ut som det er berre vi som har ein tur som kombinerer desse to 
reisemåla.  

SAMOS 
Helt frå oldtida har denne øya vore eit leiande kommersielt senter for Hellas. Den låg 
strategisk til og viktige handelsruter, i det mektige Middelhavsbassenget, gjekk om 
Samos. Dei utvikla også ein omfattande handel med eigne skip.  
Eupalinos tunellen: 
Grekarane var ikkje dei første som kunne rekne, men dei var 
dei første som kunne bruke reknekunsten til å løyse praktiske 
problem. Dette var grunnen til at dei kunne bygge 
underjordiske akvaduktar. Dei klarte det kunstverket å lage ein 
tunell med inntak frå begge sider av fjellet Kastro. Dette er eit 
meisterverk i antikkens ingeniørkunst. Tunellen er på 
UNESCO’ verdsarvliste. Det går an å sjå denne tunellen. 
Kjende personar som er knytt til Samos.  
Den mest kjende er filosofen Pytagoras. Ja, kven har ikkje 
takka han for den rette vinkelen! Dei fleste av oss kjenner den 
pytagoreiske læresetninga. Til ære for han vart byen Tigani 
omdøypt i 1953 til Pythagorion. Herfrå kjem også den 
legendariske fabeldiktaren Æsop. Elles må nemnast filosofen 
Epikuros, astronomen Aristrakhos og den berømte 
historikaren Herodots. Alle er kjende namn frå historiebøkene.  



 
 
Pythagorion. 
Dette er ein svært vakker hamneby. Byen reiser seg som eit 
amfiteater rundt hamnebassenget. På kaiene ligg det tett i 
tett med tavernaer. Inn til kaia ligg store og små lystbåtar frå 
heile verda. Også denne byen er å finne på UNESCO’ 
verdsarvlista.  
Vi skal bu i denne byen ei natt ved utreise og to netter ved 
heimreise.  
 
PATMOS – Egeerhavets Jerusalem.  
Nordvest for Samos ligg Patmos. Dit er det ei sjøreise på om lag to timar . Å sigle inn på 
Skala hamn på Patmos er ei spesiell oppleving. Ute på fjorden ligg det ofte store 
cruiseskip. Skyttelbåtar går til og frå. Turistane skal til Johannesgrotta. Det greske 
parlamentet bestemte i 1983 at øya skulle vere heilag. Mange trur dette er på grunn av 
den rolege og fredfulle atmosfæren her. Det kan også vere respekten for det som hende 
her for om lag 2000 år sidan då apostelen Johannes var fange på øya.                                                                    
Ein søndagsmorgon vart han vekt av ei stemme og eit 
lys. Han fekk vite at han skulle skrive ned det han såg 
og høyrde – det som heretter skal skje.  
Øya har mange vakre badestrender.                                         
Sjøen er krystallklar. Her kan ein vandre på stiar og 
gamle vegar. Særleg om sommarane er her eit rikt 
kulturliv. Det vert arrangert mange konsertar, 
kunstutstillingar og festivalar. Musikken og kunsten 
speglar øyas historiske og religiøse liv.  
 
Johannesgrotta. 
Det er ei spesiell oppleving å stige inn i denne grotta 
som er laga om til ei lita fjellkyrkje. Atmosfæren er som 
frå ei anna verd. Her er det stille, duft av røykelse 
kjennes. Folk set seg ned og reflekterer. Nokre ber. 
Grupper les frå Johannes openberring og syng salmar. 
På ei lita fjellhylle kan ein sjå der Prokuras la papyrusen 
for å skrive ned det Johannes såg og høyrde. På mange 
måtar er det som tida står stille. Ein står på heilag 
grunn. Nokre tenner lys og set det i ein globe.                   
Det var her Svein Tindberg var då han innstuderte 
Markusevangeliet. Hit kjem pilegrimar frå heile verda  
for å få ei religiøs oppleving. 
Cora by. 
Når vi står i Skala hamn og ser mot toppen av det høgste fjellet, ser vi Cora by. Det ser ut 
som ei borg. Dette er den gamle hovudstaden på Patmos. Den kvite byen med dei smale 
gatene, ligg omkransa av ein mektige mur som er bygd kring kyrkja og klosteret. Når 
piratar og sjørøvarar gjorde strandhogg her, kunne menneska finne vern bak murane. 
Det er populært å bu i denne byen. Rikfolk og kjendisar frå m.a. USA har fritidsbustader 
her. Det er spennande å gå i dei tronge gatene som kan opplevast som labyrintar.  
 
 



 
 
Klosteret og Johanneskyrkja.  
Etter å ha gått opp mange trapper, kjem vi inn i eit lite 
torg. Godt gøymt bak høge murar ligg eit kloster som 
ikkje er aktivt no. Men den vakre Johanneskyrkja er i 
bruk. Vi går inn og får eit godt bilde av korleis ei 
ortodoks kyrkje er ordna. Her ser vi ein vakker 
bildevegg av ikonar som vert kalla ikonostasen. Vi kan 
gå vidare inn til eit berømt bibliotek som mellom anna 
har ei samling på 13000 religiøse dokument. I ein 
monter kan vi også sjå ein av dei eldste delane av 
Markusevangeliet. Ikkje rart at Tindberg tok turen hit.  
I den store samlinga av ikonar skal det også vere eit gråtande 
ikon. Vi har høyrt om menneske som har opplevd underlege ting 
av forløysing og lækjedom framfor dette ikonet.  
Scala Hotel. 
Vi har alltid brukt dette hotellet. Kvifor det? Jau, for her er vi 
venta. Her er det godt å vere. Fredfullt  og vakkert på alle vis. 
Hotellet ligg ved kaia  i sentrum av byen. Roma er store og lyse. 
Det er sjøvatn i hotellets symjebasseng. Det er også kort veg til 
badestrand.  
Turar på øya.   
Patmos er ei lita øy. Mange låner motorsykkel, moped eller 
sykkel og fer på oppdagingsferd på øya. Det er lite trafikk. Møter 
ein på fastbuande, kan ein slå av ein prat. Dette folket er svært 
gjestfrie. Snakk gjerne med dei ved hjelp av  google translate. 
Mange kjem attende og har mykje å fortelje frå slike turar.   
Badestrender 
Nokre få kilometer frå hotellet ligg det to store badestrender. Det går buss dit. Her er det 
ikkje overfylt av folk slik som på mange andre greske øyar. 
 
Sagt om Patmos: 
Det amerikanske forretnings- og finanstidskriftet Fobes, som har eit opplag på 1 mill. 
har vore på Patmos og skriv: «Patmos er Europas mest idylliske sted. Patmos har nok 
utviklet seg gjennom tidene, men har ikke tapt sin atmosfære av stille ro. Det er 
grunnen til at folk kommer tilbake igjen og igjen!»  
Dette kan vi skrive under på. 
Ein annan kjem med følgjande råd: «Alt i alt – dersom du er ute 
etter en reise som kombinerer historie, åndelighet, skjønnhet og 
rolig atmosfære, er Patmos et godt alternativ.» 
 
DAGSRYTME 
Etter ønskjer frå initiativtakarane for denne turen, vil dei ha eit 
opplegg der dagen kan brukast på eiga hand. Oppdagingsturar. 
Vandring på stiane. Bading og soling. Men for at ein skal kunne 
kjenne på fellesskapet og gjerne få inspirasjon til ettertanke, vil vi 
invitere til nokre treffpunkt.  Vi vil opne dagen med ei samling. Her 
blir det undervisning og gjerne samtale om korleis ein kan bruke 
dagen. Nokre kveldar vert det sosiale samvær med variert program.  



 
 
Tema for morgonsamling: 

1. Antikkens tankegods i møte med 
kristendommen.  

2. Apostelen Johannes liv og lære – 
Apokalypsen. 

3. Viktor Frankl: Samanhengen mellom 
framtidsvilje, meining og helse.              
Håpets psykologi. 

4. Filosofiens håp: Mennesket er det 
einaste vesenet som kan håpe fordi vi 
har språk. Håp og meining. 

5. Kvifor var kyrkja delt i ei aust- og ei vestkyrkje? Ulikskapar. 
 

Kveldssamlingar: 
Vi har lang tradisjon for å ha kveldssamlingar. På mange måtar er det vårt varemerke. 
Strukturen har vi teke med oss frå folkehøgskolen. Tonen er lett, og det er samvær som 
skaper samfunn. 
 
Her er nokre aktuelle postar: 

1. Dikt. 
2. Samtalen med kveldens gjester. 
3. Opplevingar frå dagen.  
4. Dagens «grekar». 
5. For smilebandet. 
6. Glimt frå gresk dikting. 
7. Song. 
8. Ikon. 
9. «Ord for natten». 

 
Ein refleksjonstur. 
Frå Skala opp til Chora går det ein gammal, steinsett veg. Den må vere veldig, veldig 
gammal. Vi er på historisk grunn. Ein dag kan vi invitere til ei vandring på denne vegen. 
Med jamne mellomrom set vi oss ned og ser utover landskapet. Utover havet – den 
same utsikta apostelen Johannes hadde frå grotta si.  Vi kan lese dikt, korte avsnitt frå 
Apokalypsen, refleksjonar. Gjerne samtale.  
 
VIKTIGE TIDSPUNKT. 
Avreise 8. september frå Gardermoen kl. 06.55 med TUI, Norwegian. 
Avreise 9. september frå Pythagorion til Patmos kl. 08.00. 
Avreise 13. september frå Patmos kl. 15.00. 
Avreise 15. september frå Samos kl. 11.50 og landar på Gardermoen 14.50. 
 
INFO. 
I god tid før avreise vil vi kome med eit detaljert program og nyttig informasjon. 
 
TURPRIS FRÅ OSLO. 
Kr. 19.570,- per person i dobbeltrom 
Enkeltromstillegget: Kr. 3.360,- 



 
 
 
Kva prisen inkluderer: 

• Tur/retur Oslo-Samos. 
• Båt tur/retur Samos-Patmos. 
• Hotell på Samos og Patmos i dobbeltrom. 
• Frukost kvar dag. 
• To reiseleiarar. 
• Inngangspengar på Patmos. 
• Kompendium.  

 
 
Kva prisen ikkje inkluderar: 

• Reise til Gardermoen og evt. Overnatting. 
• Turistskatt som i dag er 5 euro per rom per døgn. 
• Reise- og avbestillingsforsikring. 
• Transport som ikkje er spesifisert i programmet. 
• Det blir samla inn 100 euro på turen til fire fellesmiddagar. 

 
PÅMELDING snarast muleg. 
E-post: Lidvar@kunnskapsreise.no 
Mobil: Lidvar: 908 70 941 
              Gerd Helga 412 52 348 
 
Velkomne til å slå lag. 
 
Gerd Helga og Lidvar Nygjerde 
 
 
VILKÅR 

• Påmelding skjer per e-post eller SMS. 
• Etter at reisa er bestilt, vil de få tilsendt depositumfaktura på Kr. 3.000,-              

Ved evt. avmelding vert ikkje depositumet tilbakebetalt. 
• Sluttbeløpet forfell til betaling 65 dagar for utreise. 
• Frå 64 til 36 dagar for avreise må ein betale 50% av det reisa kostar. 
• Under 36 dagar før avreisedato må 100% av reiseprisen betalast. 
• Alle reisande må ha reise- og avbestillingsforsikring. 
• Passet må vere gyldig minst seks månader etter heimreisedato. 
• Prisauke som skuldast forhold vi ikkje rår over, må vi kunne ta inn.                                

Dette gjeld valutaendringar og auke i skattar og avgifter. 
• Turen blir arrangert ved 25 påmelde. 

 
Sjå elles: https//thevibe.no/reisebetingelser 
 
Teknisk arrangør:  

